
MALTA
QORTI TAL-MAGISTRATI (MALTA)
BHALA QORTI TA' GUDIKATURA KRIMINALI

MAGISTRAT DR.
MARSEANN FARRUGIA

Seduta tas-6 ta' Frar, 2012

Numru. 56/2008

[I-Pulizija
(Spettur Fabian Fleri)

VS.

Robert Muscat

[I-Qorti,

Rat |-imputazzjoni migjuba kontra Robert Muscat, iben
Raphael u Maria nee Tabone, imwieled Pieta nhar it-8 ta’
Mejju 1980, residenti 3, Sur San Pawl, Bormla, detentur
tal-Karta ta’ I-ldentita numru 243380(M).

Akkuzat talli fdawn il-Gzejjer fil-15 ta’ Frar 2008 u fil-
granet ta’ qabel din il-gurnata:

a) kellu fil-pussess tieghu d-droga kokajina specifikata fl-
Ewwel Skeda tal-Ordinanza dwar il-Medicini Perikoluzi

Kap 101 tal-Ligijiet ta’ Malta meta ma kienx fil-pussess ta’
awtorizzazzjoni ghall-importazzjoni jew ghall-esportazzjoni
mahrug mit-Tabib Principali tal-Gvern skond id-
disposizzjonijiet tar-4 u s-6 Tagsima tal-Ordinanza u meta
ma kienx Dbil-licenzja jew xortohra awtorizzat i
jimmanifattura, jew li jforni d-droga msemmija u meta ma
kienx b’xi mod iehor bil-licenzja mill-President ta’ Malta li
jkollu d-droga msemmija fil-pussess tieghu u nagas milli
jipprova li d-droga msemmija giet fornuta lilu ghall-uzu
tieghu skond ir-ricetta kif provdut fir-regolamenti
msemmija u dan bi ksur tar-regoli tal-1939 dwar il-Kontroll
Intern  tad-Drogi  Perikoluzi  (GN  292/39)  kif
sussegwentement emendati u bi ksur ta’ I-Ordinanza dwar
iI-Medicini Perikoluzi Kap. 101 tal-Ligijiet ta’ Malta, liema
droga nstabet f'tali cirkostanzi li juru li ma kinietx ghall-uzu
esklussiv tieghu;

b) Kellhu fil-pussess tieghu medicina psikotropika u
ristretta (ecstacy) minghajr awtorizzazzjoni specjali bil-
miktub mis-Superintendent tas-Sahha Pubblika bi ksur
tad-dispozizzjonijiet tal-Ordinanza dwar il-Professjoni
Medika u |-Professjonijiet li ghandhom x’jagsmu maghha,
Kap 31 tal-Ligijiet ta’ Malta u r-Regolamenti dwar il-
Kontroll tal-Medicini, Awviz Legali 22 tal-1985 kif
emendati, liema droga nstabet f'tali cirkostanzi li juru li ma
kinietx ghall-uzu esklussiv tieghu.

Wara li rat I-atti kollha tal-kaz u d-dokumenti ezebiti, inkluz
l-ordni ta’ I-Avukat Generali bis-sahha tas-subartikolu
tnejn (2) ta’ I-Artikolu 22 ta’ I-Ordinanza dwar il-Medicini
Perikoluzi (Kap. 101), u l-ordni ta’ I-Avukat Generali bis-
sahha tas-subartikolu tnejn (2) ta’ I-Artikolu 120A ta’ I-
Ordinanza dwar il-Professjoni Medika u il-Professjonijiet li
ghandhom x’jagsmu maghha (Kapitolu 31), sabiex din il-
kawza tinstema’ minn din il-Qorti  bhala Qorti ta’
Gudikatura Kriminali;

Wara |i rat illi l-imputat irregistra ammissjoni fi stadju
pjuttost bikri ta’ dawn il-proceduri, liema ammissjoni giet
ikkonfermata mill-istess imputat wara li I-Qorti a tenur ta’ I-
Artikolu 453(1) tal-Kapitolu 9 tal-Ligijiet ta’ Malta avzatu
bil-konsegwenzi legali ta’ dik I-ammissjoni, u ikkoncedietlu

zmien bizzejjed biex jerga’ jikkonsidra t-twegiba tieghu u
jerga’ lura minnha;

Wara li semghet it-trattazzjoni dwar il-piena.
Ikkunsidrat:

[lli mill-provi migjuba u mill-ammissjoni ta’ I-imputat stess,
iI-Qorti issib lill-imputat hati ta’ I-imputazzjonijiet migjuba
fil-kkonfront tieghu.

llli dwar il-piena, il-Qorti hadet in konsiderazzjoni I-
ammissjoni pjuttost bikrija maghmula mill-imputat, il-fatt li
huwa ikkopera mal-pulizija, li ghamel stqgarrija
guramentata, u fil-fedina penali tieghu hemm biss
kundanna ghal zewg kontravenzjonijiet.

Mill-provi migjuba jirrizulta li I-involviment tal-hati kien i
jwassal id-droga minghand persuna ghal ghand ohra “biex
jaghmel pjacir” lill-ewwel persuna, u li dan I-involviment
kien ta’ darba wahda. Ghalhekk il-Qorti se tapplika il-
piena ta’ prigunerija fil-minimum taghha ta’ 6 xhur habs u
multa ta’ elf Euro (€1000) ghal kull imputazzjoni.

Pero fil-kalkulzzjoni tal-piena il-Qorti trid tiehu ukoll in
konsiderazzjoni d-dikjarazzjoni ta’ |-ufficjal prosekutur fis-
seduta tat-22 ta’ Frar 2010, li I-hati ghandu jibbenifika
minn mitigazzjoni fil-piena a tenur ta’ I|-Artikolu 29 tal-
Kapitolu 101 b’zewg gradi, u I-Qorti tithem ukoll li allura
kellu jibbenifika minn tnaqqgis fil-piena taht [-Artikolu
120A(2B) tal-Kapitolu 31. II-Qorti tgis li fic-cirkostanzi
kollha tal-kaz, ghandha tati I|-beneficcju kollu cioe ta’
tnaqqis ta’ zewg gradi.

Ghal dawn il-motivi, il-Qorti wara li rat it-Tagsimiet 4 u 6,
I-Artikolu 22(1)(a), 22(2)(b)(i), u 29 tal-Kapitolu 101 u r-
Regolamenti 4 u 9 tal-GN 292/1939; Artikoli 40A,
120A(1)(a), 120A(1B), 120A(2)(b)(i), 120A(2B) u t-Tielet
Skeda tal-Kapitolu 31, u ir-regolament 3(1) ta’ [-Avviz
Legali 22/1985, u I-Artikolu 17(b) tal-Kapitolu 9, issib lill-
imputat hati ta’ l-imputazzjonijiet migjuba kontra tieghu,
tikkundannah ghal piena ta’ xahar u ghaxart ijiem

prigunerija effettiva, kif ukoll tikkundannah ghall-hlas ta’
multa ta’ seba’ mija u hamsin Euro (€750.00) li bl-
applikazzjoni tal-Artikolu 14(2) tal-Kapitolu 9 tal-Ligijiet ta’
Malta tista’ tithallas b’rati mensili u konsekuttivi ta’ hamsin
Euro (€50.00). L-ewwel pagament ghandu jsir mhux akar
tard minn xahar mid-data li fiha I|-hati jiskonta I-piena
karcerarcja li ged tigi b'din is-sentenza erogata, u ghall-
dan il-fini r-Registratur ghandu jivverifika ma’ I-awtoritajiet
karcerarji din id-data. Pero jekk I-hati jonqos Ii jhallas
pagament wiehed, il-bilanc jigi dovut minnufih u jigi
konvertit fi prigunerija bir-rata ta’ gurnata habs ghal kull
hamsa u tletin Euro (€35.00) dovut.

< Sentenza Finali >

